
SEINDAH 

Unit Kursus Kemahiran Bahasa (KKB), Akademi Pengajian
Bahasa (APB) UiTM Cawangan Pulau Pinang (UiTMCPP)
telah bekerjasama dengan Bahagian Penyelidikan, Jaringan
Industri, Alumni dan Masyarakat (PJIM&A) UiTMCPP telah
menjalankan program khidmat masyarakat di Kampung
Sambah, Tuaran, Sabah pada 30 dan 31 Ogos 2022.

Place a photo caption here.

Program-program yang telah
dijalankan dapat
diklasifikasikan kepada tiga
kategori utama:

Program Pendidikan Komuniti:
Program ini melibatkan
keseluruhan ahli projek dari
UiTMCPP termasuk Timbalan
Rektor PJIM&A, PM Dr Kay
Dora Abd Ghani dan Ketua
Pusat Pengajian APB, PM Dr
Rofiza Aboo Bakar serta
sukarelawan dari kalangan
pelajar dan pensyarah Kolej
Kiara yang berganding bahu
menganjurkan aktiviti
pemindahan ilmu melalui teknik
“gamifikasi” dengan
menggunakan Bahasa Inggeris
sebagai medium komunikasi
untuk membantu mempromosi
penggunaan Bahasa Inggeris 

Program ini telah dirangka
untuk melunaskan
tanggungjawab sosial dalam
proses pemindahan maklumat
berdasarkan kepada isu yang
telah dikenalpasti di kalangan
komuniti tersebut oleh rakan
strategik program, pihak
pengurusan Kolej Kiara, Kota
Kinabalu, Sabah. 

Komunikasi yang terjalin di
antara peneraju utama program
berfokus kepada kebajikan
anak-anak Kampung Sambah
yang mempunyai akses yang
terhad terhadap sumber-sumber
pengkayaan ilmu disebabkan
liputan jaringan jalur lebar yang
terhad atas faktor geologi dan
perpustakaan sekolah yang
tidak berkembang sejajar
dengan pembangunan teknologi
semasa.

sebagai bahasa kedua di
kalangan para pelajar di sekolah
tersebut. Koleksi bahan bacaan
terkini yang berbentuk fiksyen
dan bukan-fiksyen juga
diserahkan kepada pihak
sekolah sebagai satu sokongan
akademik kepada para pelajar
yang memerlukan.

Program Penyuluhan
Pendidikan: Pihak Universiti
juga telah mengadakan program
penyuluhan pendidikan kepada
masyarakat Kampung Sambah
untuk meningkatkan kesedaran
tentang kepentingan pendidikan
dan peluang yang tersedia untuk
melanjutkan pelajaran ke
peringkat yang lebih tinggi.
Program ini melibatkan sesi
ceramah, diskusi, dan
perbincangan tentang manfaat 



pendidikan tinggi, pembiayaan
pendidikan, dan pemilihan
kerjaya yang diterajui oleh Ts
Dr Mohd Ikmal Fazlan bin
Rosli @ Rozli. 

Maklumat berkaitan program-
program yang ditawarkan dan
kriteria kemasukan ke UiTM
juga dikongsikan semasa sesi
dua hala tersebut yang diadakan
di Dewan Serbaguna Kampung
Sambah.

Program Penyelidikan Sosial:
Satu alternatif program
jangkamasa panjang telah
dimulakan dengan sesi
sumbangsaran dan temubual
bersama tenaga pengajar SK
Kampung Sambah untuk 

mengenalpasti ruang untuk
menjalankan program
penyelidikan sosial mengkaji
isu-isu pendidikan yang
dihadapi oleh masyarakat
setempat yang diketuai oleh Dr
Ilianis Adnan. Penyelidikan ini
melibatkan kerjasama pihak
sekolah, pemimpin komuniti,
dan kumpulan penyelidik
UiTMCPP untuk
mengumpulkan data dan
maklumat yang diperlukan. 

Hasil daripada penyelidikan ini
digunakan untuk memahami
cabaran yang dihadapi dan
mencadangkan langkah-langkah
yang sesuai untuk meningkatkan
tahap sosio-ekonomi
masyarakat terutamanya dari
aspek pendidikan.

7



Secara asasnya, projek
kolaborasi khidmat masyarakat
“Seindah Mutiara Selembut
Bayu” ini telah berjaya
menyokong aspirasi universiti
untuk bergerak secara
kolaboratif bagi menempa
kemajuan yang bermanafaat
untuk pelbagai golongan ahli
komuniti melalui kolaborasi tiga
buah institusi iaitu UiTMCPP,
Kolej Kiara Kota Kinabalu dan
komuniti Kampung Sambah,
Tuaran, Sabah. 

Segala halangan dan cabaran
dapat dihadapi dengan
komitmen dan kerjasama semua
ahli pasukan demi
memartabatkan kecemerlangan
akademik dan sahsiah bagi
menerajui dinamisme
bumiputera dalam semua bidang
professional. Semoga sesi
perkongsian yang telah
dilaksanakan dapat
meningkatkan akses kepada
bidang pendidikan, dan 

pengetahuan, di samping
memberikan mereka peluang
yang lebih baik untuk mencapai
kehidupan yang lebih berkualiti
dan dinamik. 

Program penyuluhan
pendidikan kepada
masyarakat Kampung
Sambah untuk
meningkatkan
kesedaran tentang
kepentingan pendidikan.

